
Feira Franca Medieval de Betanzos

Ilmo. Sr. Don José Ramón García Vázquez

Alcalde-Presidente
do Excmo. Concello de Betanzos

T eño a honra de presentar o Anuario Brigantino 2013 que, como é ben sabido, non
soamente se edita en papel, senón tamén en Internet e, ademais, conta co
complemento dun ciclo anual de conferencias.

Este ano o Concello nomeou «Fillo Predilecto de Betanzos» ó secretario do Anuario
Brigantino, Xulio Cuns Lousa, como recoñecemento á súa gran labor cultural, polo que
se deu o seu nome á Aula Municipal de Cultura que pasa a chamarse «Sala Xulio Cuns».

Recoñeceuse en Santiago de Compostela e en Betanzos, unha vez máis, a historia da
Farmacia do Doctor Couceiro como o comercio máis lonxevo de Galicia, un establecemento
que é unha verdadeira xoia, un museo vivo.

Este foi o ano do «Centenario do Ferrocarril Betanzos-Ferrol», que tivo diversos actos,
suliñando en Betanzos a conferencia «Os inicios do ferrocarril Betanzos-Ferrol» impartida,
no edificio Liceo, polo director do Anuario Brigantino, Alfredo Erias e que tivo como
broche final a viaxe de ida e volta a Ferrol, en tren de época, o domingo 5 de maio, con
participación dos distintos concellos do traxecto, descubríndose unha placa conmemorativa
en cada estación do percorrido.

O noso escritor máis prolífico e máis premiado, Xabier López, presentou a obra, Los
libros prestados e gañou o XXX Premio Xerais de novela por Cadeas.

E non podo esquencer que o Presidente da Xunta de Galicia, Alberto Núñez Feijoo,
inaugurou un gran albergue de peregrinos nun pazo da Rúa da Pescadería, que remarca o
papel histórico e actual de Betanzos na rede de camiños xacobeos.

Pero este foi tamén o ano en que a UNESCO declarou as Mariñas coruñesas e Terras
do Mandeo como reserva mundial da biosfera, abarcando dezaoito concellos, entre os
que se atopa Betanzos, unha declaración fundamental para a nosa gran comarca.

A pesar da crise, Betanzos sigue en pé e o Anuario Brigantino é unha mostra máis
diso. Agradezo ao Banco Etcheverría e á Fundación Manuel Villuendas Pena a súa axuda.
E, por suposto, o meu agradecemento especial aos autores dos traballos, ao concelleiro de
Cultura, Francisco Díaz Pereira, ao director, Alfredo Erias, ao subdirector, Xosé Mª Veiga e
a todos os membros do Comité Científico e técnicos.

MOI  AGRADECIDO!



6Conservatorio de
Música (21-11-2009).

Foto: Veiga.

Carreiro á beira do Mandeo
(06-12-2011). Foto: Veiga.


